
ᐅᒃᑑᐱᕆ 2, 2015 

 
ᒥᔅ ᓯᑖᒃᓕᒧᑦ, 

 
ᖁᔭᓐᓇᒦᒃ ᖃᐅᔨᒋᐊᕐᕕᒋᓚᐅᕋᖕᒪ.  ᕿᒥᕐᕈᑦᑎᐊᓚᐅᖅᑕᕋ ᑎᑎᕋᖅᑕᐃᑦ ᐊᒪᓗ ᖁᕕᐊᓱᒃᑐᖓ ᐱᕕᖃᕐᓂᕆᔭᐃᑦ ᑲᓇᐃᑎᔭᓐ ᓄᐊᑦᑯᓐᓄᑦ 

ᐱᓕᕆᐊᖃᕐᓂᕐᒧᑦ ᑎᑎᕋᖅᑕᑎᑦ ᐃᓱᒫᓘᑏᑦ ᐱᔾᔪᑎᖃᖅᑐᑦ ᒫᓐᓇᓵᖅ ᐊᓯᐊᖑᕐᔪᐊᕐᓂᐅᔪᑦ ᖃᖓᒃᑰᖃᑦᑕᕐᓂᐅᔪᓂᑦ.  

ᐅᓂᑉᑳᐅᑕᐅᖃᐅᑕᐅᓚᐅᖅᑐᓂᒃ ᐱᓚᐅᖏᑦᑐᒍᑦ ᐋᓐᓂᐊᖃᖅᑕᐃᓕᒪᔪᓕᕆᔨᒃᑯᑦ ᐱᓕᕆᔨᖏᓐᓂᑦ ᐱᔾᔪᑎᖃᖅᑐᓂᒃ ᑎᑎᕋᐅᓯᕆᔭᕐᓂᑦ, 

ᖁᔭᓐᓇᒦᖅᐸᒋᑦ ᐅᖃᐅᓯᕆᒐᕕᒋᑦ ᐅᕙᒻᓄᑦ. 

 

ᐊᑐᓕᖅᑎᓚᐅᖅᑕᕗᑦ ᖃᖓᒃᑰᕈᑎᒧᑦ ᐊᓯᐊᖑᕐᓂᖅ ᐊᔾᔨᒋᓂᖅᓴᐅᓕᕐᓂᐊᕋᑉᑎᒍᑦ ᐃᓂᖃᕐᓂᕗᑦ ᐃᖏᕐᕋᔪᖕᓇᕐᓂᕐᒧᑦ ᐱᔭᐅᔪᒪᔪᓄᑦ ᒫᓐᓇᐅᔪᖅ 

ᓄᓇᓕᖕᓂᑦ ᐱᔨᑦᑎᖅᑕᑉᑎᖕᓄᑦ.  ᐊᓯᐊᖑᕐᓂᖅ ᐊᑐᓕᖅᑎᑕᐅᓕᓵᓚᐅᖅᑐᖅ ᕿᒥᕐᕈᑦᑎᐊᓚᐅᖅᑳᖅᖢᒍ ᐱᐅᓚᓄᑦ ᑐᑭᓯᐅᒪᔾᔪᑎᓂᒃ ᒪᓂᒪᓚᐅᖅᑐᓂᑦ, 

ᐊᑐᖃᑦᑕᖅᑐᖁᑎᑉᑕ ᐱᔪᒪᓂᕆᔭᖏᑦ ᓯᕗᓪᓕᐅᑎᖃᑦᑕᖅᑐᑦ.  ᑕᐃᒪᓐᓇᐃᑎᓪᓗᒍ, ᐅᖃᐅᓯᐅᔪᑦ ᐅᕙᑉᑎᖕᓄᑦ ᐱᒻᒪᕆᐅᑎᑕᖅᐳᑦ ᐊᒪᓗ ᑕᐃᑲᙵᑦ 

ᖃᐅᔨᓴᐃᓯᒪᔪᒍᑦ ᐊᑐᓂ ᐅᖃᐅᓯᓚᐅᖅᑐᓂᒃ.  ᐃᓚᒋᔭᐅᑉᓗᓂ ᖃᐅᔨᓴᐃᓂᕐᒥᑦ ᐃᓕᑕᖅᓯᓚᐅᖅᑐᒍᑦ ᐃᓚᖏᓐᓂᒃ ᐊᒃᓱᕈᕐᓇᖅᑐᓂᒃ 

ᐊᒃᑐᖅᓯᓂᖃᖅᓯᒪᔪᑦ ᖃᓄᐃᓕᐅᕐᓂᕆᔭᑉᑎᖕᓄᑦ ᐊᒪᓗ ᐃᑲᔪᐃᓂᖃᑐᐃᓐᓇᕆᐊᖃᖅᑐᖅ ᐅᖃᐅᓯᕆᔭᕐᓂᑦ, ᐱᓗᐊᖅᑐᒥᑦ: 

 

•  ᐱᐊᓂᒃᑕᐅᖕᒪᑕ ᐱᔭᕆᐊᖃᖅᑐᑦ ᐋᕿᐅᒪᔪᑦ ᐅᑉᓗᒥᒨᓕᖅᑐᖅᓯᒪᔪᑦ ᐃᓚᐅᔪᑦ ᐊᓯᐊᖑᕐᓂᐅᔪᓄᑦ ᖃᖓᒃᑰᖃᑦᑕᖅᑐᓂᑦ, ᖃᐅᔨᓚᐅᖅᑐᒍᑦ 

ᖃᑉᓯᐊᕐᔪᖕᓂᒃ ᐊᒃᓱᕈᕐᓇᖅᑐᓂᒃ ᐊᒃᑐᖅᓯᔪᑦ ᐃᓂᓕᐅᕆᓂᕐᒨᖓᔪᖁᑎᑉᑎᖕᓄᑦ, ᒪᓂᒪᔪᓂᒃ ᐃᒃᓯᕙᐅᑕᕐᓂᑦ ᑕᑯᒃᓴᐅᑎᑦᑎᑉᓗᑎᒃ 

ᑕᒻᒪᖅᓯᒪᑉᓗᑎᒃ ᓂᐅᕕᖅᑕᐅᕌᓂᖕᓂᖏᓐᓄᑦ ᒪᓂᒪᒐᓗᐊᖅᑎᓪᓗᒋᑦ.  ᑕᒪᓐᓇ ᐋᕿᒋᐊᖅᓯᒪᓕᖅᑕᕗᑦ ᐊᒪᓗ ᐃᓂᓕᐅᕆᔾᔪᑎᕗᑦ 

ᐊᐅᓛᑦᑎᐊᓕᕐᒥᔪᖅ. 

 
•  ᐋᒋᓯ ᐊᑐᖅᑎᓪᓗᒍ, ᐊᒥᓱᓂᒃ ᓯᓚᕐᓘᑎᒧᑦ ᓄᖅᑲᖓᓂᖅᑕᖃᐅᓚᐅᖅᑐᖅ ᐊᒪᓗ ᓄᖅᑲᖅᑎᑕᐅᖃᑦᑕᖅᖢᑎᒃ ᕿᑭᖅᑖᓗᓗᒃᑖᒥᑦ.  

ᐸᖕᓂᖅᑑᖅ ᐊᒃᑐᖅᑕᐅᓗᐊᓛᖑᑉᓗᓂ ᐋᒋᓯᒥᑦ ᐃᑭᔭᕆᐊᖃᖅᑐᓕᐅᑦᑎᐊᓕᖅᖢᓂ, ᐊᑯᓂᕐᓚᖅ ᓈᒻᒪᒃᓯᑎᑦᑕᕆᐊᖃᓚᐅᖅᖢᓂ. 

 
ᐅᒡᒍᐊᓪᓚᕆᒃᐳᖓ ᐃᖢᐃᓗᑕᐅᓚᐅᖅᑐᓄᑦ ᐋᓐᓂᐊᕐᕕᓕᐊᖅᑑᑎᑉᓯ ᐊᒪᓗ ᐱᓕᕆᔨᑉᓯ ᐊᑐᓚᐅᖅᑕᖏᓐᓂᑦ ᖃᑉᓯᐊᕐᔫᓕᖅᑐᑦ ᐱᓇᓱᐊᕈᓯᓂᑦ ᐊᒪᓗ 

ᖁᔭᓐᓇᒦᖅᐸᒋᑦ ᑐᑭᓯᐊᓂᕆᔭᕐᓄᑦ ᐱᓕᕆᑎᓪᓗᑕ ᐅᑉᓗᕆᔭᐅᔪᓂᑦ ᐊᖏᔪᒥᒃ ᐊᓯᐊᖑᕐᓂᐅᔪᒥᑦ.  ᖃᐅᔨᒪᒋᑦ ᐅᖃᐅᓯᐅᔪᑦ ᐱᒻᒪᕆᐅᑎᖃᑦᑕᕋᑉᑎᒍᑦ 

ᐊᒪᓗ ᐱᓂᐊᕐᓂᖃᖅᖢᑕ ᖃᖓᒃᑰᕈᑎᒧᑦ ᐊᓯᐊᖑᕐᓂᖅ ᐋᕿᐅᒪᑎᓐᓂᐊᕋᑉᑎᒍᑦ ᐱᓕᕆᖃᑎᒋᔭᑉᑎᖕᓂᒃ ᐃᑲᔪᐃᓂᕐᒥᒃ.  ᐊᒪᓗᒃᑲᓐᓂᖅ, ᐅᒃᑯᐃᖓᔪᒍᑦ 

ᐱᓕᕆᖃᑎᖃᕐᓂᕐᒥᒃ ᐃᓕᑉᓯᖕᓂᑦ ᐋᕿᒃᓯᓂᕐᒧᑦ ᐃᖢᐅᓗᑕᓂᒃ ᑕᐃᒪᙳᖅᑐᓂᒃ ᓲᕐᓗ ᐱᓕᕆᖃᑎᒌᖕᓂᕐᒧᑦ ᐋᕿᒃᓯᓂᐅᔪᓂᒃ.  ᐆᒃᑑᑎᒋᓗᒍ 

ᐃᖢᐊᕐᓂᖅᓴᓂᒃ ᖃᖓᒃᑯᑦ ᐋᓐᓂᐊᕐᕕᓕᐊᖅᑐᓄᑦ ᐃᓂᓕᐅᕆᓂᐅᔪᓂᒃ ᐱᕚᓪᓕᖅᓯᓂᖃᕈᖕᓇᖅᑐᒍᑦ.  ᐅᖃᖃᑎᒋᔪᒪᔭᑉᑎᒋᑦ ᑕᒪᓐᓇ ᐱᔾᔪᑎᒋᓗᒍ 

ᐊᒪᓗ ᐊᓯᖏᓐᓂᒃ ᐱᔾᔪᑕᐅᔪᓂᒃ ᐱᒻᒪᕆᐅᒋᔭᕐᓂᑦ ᑲᑎᒪᓂᕆᓂᐊᖅᑕᑉᑎᖕᓂᑦ ᐋᕿᒃᑕᐅᓯᒪᔪᒥᑦ ᐃᖃᓗᖕᓂᑦ. 

 
ᖁᔭᓐᓇᒦᒃᑲᓐᓂᖅᐸᒋᑦ ᑐᓴᖅᑎᓐᓇᖕᒪ ᐃᓱᒫᓘᑎᒋᔭᕐᓂᑦ.  ᑲᓇᐃᑎᔭᓐ ᓄᐊᑦ-ᑯᑦ ᐊᖏᔪᒥᒃ ᓴᕆᒪᓲᑎᖃᖅᑐᑦ ᑐᓂᓯᔪᖕᓇᕐᓂᕐᒥᒃ ᑎᖕᒥᓲᒃᑯᑦ ᐱᔨᑦᑎᕋᐃᓂᕐᒥᒃ 

ᓄᓇᕗᑦ ᒐᕙᒪᒃᑯᖏᑦᑕ ᐋᓐᓂᐊᕐᕕᓕᐊᖅᑕᖅᑐᖁᑎᖏᓐᓂᑦ ᐊᒪᓗ ᐱᓕᕆᔨᖏᓐᓂᑦ, ᐊᒪᓗ ᑲᔪᓯᓂᐊᖅᑐᒍᑦ ᐱᓕᕆᖃᑎᖃᑦᑎᐊᕐᓂᕐᒥᒃ ᐃᓕᖕᓂᑦ ᐊᒪᓗ 

ᐱᓕᕆᔨᑉᓯᖕᓂᑦ ᐱᔪᒪᔭᑉᓯᖕᓄᑦ ᑎᑭᐅᑎᑦᑎᐊᕐᓂᕐᒧᑦ.  

 
ᑎᑎᕋᖅᑐᖅ, 

      
 ᓯᑏᕝ ᕼᐋᓐᑰᒃ 

ᐃᒃᓯᕙᐅᑕᖅ, ᑲᓇᐃᑎᔭᓐ ᓄᐊᑦ 

